
KABINÈ GOUVÈNÈ CUOMO KÒMANSE VWAYAJ SOU BISIKLÈT ANT BUFFALO AK ALBANY  
 

Kous sou Bisiklèt nan Kanal Erie Kòmanse avèk Anons Devlopman Ekonomik a Midi nan Lockport  

 
Jodi a, Gouvènè Andrew M. Cuomo te anonse manm kabinè li a ak anplwaye administrasyon li an te 
asosye avèk plis pase 500 siklis ki sòti toupatou na peyi a pou 14yèm kous Siklis anyèl sou Kanal Erie 
(Cycling the Erie Canal), yon kous sou bisiklèt k ap fèt sou yon distans 400 mil toutolon wout Kanal Erie 
ant Buffalo ak Albany. 
 
Kous k ap fèt pandan uit (8) jou a ap kòmanse avèk yon anons devlopman ekonomik a Midi jodi a nan 
Lockport Locks ak nan Kwazyè sou Kanal Erie (Erie Canal Cruises) nan 210 Market Street ki nan Lockport. 
Pandan kous k ap fèt nan koulwa Kanal la, anplwaye direksyon administrasyon Gouvènè a – “Ekip New 
York” (Team New York) – ap montre bote, istwa, kilti ak atraksyon lwazi Sistèm Kanal Eta a ak Santye 
Canalway Trail, pandan y ap kanpe nan kominote ki toutolon wout yo pou anonse lansman pwojè NY 
Works ak lòt pwojè devlopman ekonomik enpòtan.  
 
Gouvènè Cuomo di konsa, “Bote, istwa ak richès ikòn Kanal Erie te fè li yon kote ki popilè pou Nouyòkè 
ak vizitè yo menm jan, epi koulwa a rete yon motè devlopman ekonomik ki trè enpòtan pou kominote 
Kanal la nan pati nò New York. Pandan plis pase yon deseni, kous bisiklèt sa a bay pasyon pou siklis ki 
toupatou nan peyi a yon posiblite pous selebre eritaj Kanal Erie, epi li gen ladan anpil kote ki bèl nan pati 
Nò New York. Mwen kontan poutèt manm administrasyon mwen an ap jwenn yon posiblite pou pedale 
sou yon distans ki gen kèk mil pandan y ap konekte tou avèk Nouyòkè ki nan kominote toupatou nan eta 
a, epitou pandan y ap montre kijan pwogram NY Works ap ede pwojè yo kòmanse sipòte redrèsman 
ekonomik eta nou an.” 
 
Howard P. Milstein, Prezidan Thruway ak Canal Corporation Eta New York, di konsa, “Sistèm Kanal ak 
Santye Canalway New York se gwo motè ekonomik pou tout kominote ki toutolon koulwa Kanal la. Nou 
pa ka tann pou òganize evènman enteresan sa a sou Santye Erie Canalway, epitou pou nou kontinye bati 
yon pi bon avni ekonomik pou pati nò New York sou baz solid rich eritaj nou ak bote san parèy Kanal la.” 
 
Brian U. Stratton, Direktè Canal Corporation Eta New York, di konsa, “Jan sa endike nan siksè evènman 
Siklis anyèl sou Kanal Erie, Santye Erie Canalway se yon motè devlopman ekonomik enpòtan pou pati nò 

New York. Avèk plis pase 500 siklis ki sòti nan 35 eta – ak reprezantan lòt peyi ki sòti lwen nan 
Grannbretay – pou patisipe nan kous ane sa a, nou kontan anpil pou montre bote, istwa, ak kilti koulwa 
Kanal New York gen pou ofri.” 
 
Robin Dropkin, Direktè Egzekitif Parks & Trails New York, di konsa, “Nou fyè pou travay avèk Gouvènè 
Cuomo ak Sosyete Kanal la pou fè pwomosyon pou Eta New York, sitou bèl Kanal ak Santye Canalway 
nou yo. 14yèm kous Siklis anyèl sou Kanal Erie ofri yon gwo posiblite pou moun tout laj ak nivo posiblite 
pou renmen tout sa ki pi bon Eta New York gen pou ofri. Yon kous bisiklèt toutolon Kanal Erie se pi bon 
fason pou jwi sezon lete a nan Eta New York!” 
 
Men kèk nan manm kabinè Gouvènè a ak anplwaye direksyon k ap patisipe nan kous la: 
Brian U. Stratton, Direktè Canal Corporation  
Rose Harvey, Manm Komisyon Office of Parks, Recreation, and Historic Preservation 
Courtney Burke, Manm Komisyon Biwo pou Moun ki Andikape  
Kenneth Adams, Prezidan ak Direktè Jeneral Empire State Development 
Joseph Martens, Manm Komisyon Depatman Pwoteksyon Anviwònman;  
Gil Quinones, Prezidan ak Direktè Jeneral New York Power Authority 
Darryl C. Towns, Manm Komisyon ak Direktè Jeneral Homes and Community Renewal Eta New York 
Sam Hoyt, Vis-Prezidan Direktè pou Devlopman Ekonomik Rejyonal nan Empire State Development 
Corporation 
Barry Sample, Direktè Adjwen State Operations 
John Maggiore, Chèf Ekip pou Gouvènè Adjwen 
Leslie Leach, Sekretè Nominasyon Gouvènè a 
 
Pandan kous bisiklèt la, anplwaye direksyon Gouvènè Cuomo ak manm kabinè li yo, ansanm ak lòt 
patisipan nan kous Siklis anyèl sou Kanal Erie, ap gen posiblite pou patisipe nan vizite gide nan Kanal la, 
espas istorik, mize, ak atraksyon tankou Women’s Rights National Historical Park, Montezuma National 
Wildlife refuge, Fort Stanwix National Monument, ak Erie Canal Museum. Kous la ap fini nan Corning 
Preserve nan Albany dimanch 15 jiyè.  
 
Santye Erie Canalway se yon santye yo itilize pou plizyè bagay, epi li la pou adapte pou pyeton yo, siklis 
yo, ak moun toupatou nan peyi a k ap fè eski. Dapre yon rapò pou ane 2011 lan yo prepare nan Parks & 
Trails New York, apeprè 1.733.504 moun itilize Santye Erie Canalway chak ane, pou bay kontribisyon yo 
nan enpak ekonomik anyèl jeneral Sistèm Kanal la pou prèske $380 milyon dola. Plis pase twa-ka distans 
348 mil Santye Erie Canalway ant Buffalo ak Albany fini kounye a. Pou jwenn plis enfòmasyon, ale sou 
Entènèt nan sitwèb www.ptny.org/canalway. 
 
Canal Corporation Eta New York se yon filyal Thruway Authority Eta New York. Nan ane 1992, lwa Eta a 
te retire Sistèm Kanal la anba kontwòl Depatman Transpò Eta New York pou mete li anba kontwòl 
Thruway Authority. Aktivite operasyon ak antretyen Kanal la finanse avèk revni yo fè nan peyaj Thruway. 
 
Parks & Trails New York se sèlman òganizasyon non-komèsyal nan eta a k ap travay pou agrandi, 

http://www.ptny.org/canalway

pwoteje ak sipòte yon rezo pak, santye ak espas lib toupatou nan Eta New York pou tout moun jwi. 
Travay li gen ladan sipò, asistans, ak èd teknik pou kominote yo, pwomosyon touris sou bisiklèt, ak kous 
bisiklèt sou fòm Siklis anyèl sou Kanal Erie. Pou jwenn plis enfòmasyon sou pwogram Parks & Trails New 
York administre yo, tanpri ale sou Entènèt nan sitwèb www.ptny.org. 
 
Pou jwenn plis enfòmasyon konsènan evènman, lwazi ak posiblite pou vakans toutolon Sistèm Kanal la, 
tanpri ale sou Entènèt nan sitwèb www.canals.ny.gov, oswa rele 1-800-4CANAL4. 

